
Mazkur  o‘quv reja – “Tahliliy o‘qish” fani mazmuni, hajmi, ta’limi, tartibini  belgilovchi me’yoriy hujjat.

“Tahliliy o‘qish”  fani filolog talabalarni kasbiy ixtisoslashuvida yetakchi o‘ringa ega va 5120100-Filologiya va tillarni o‘qitish: o‘zbek tili yo‘nalishi bo‘yicha olingan bilimlar  asosida o‘tiladi. Filolog talaba umumfilologik bilimlarga ega bo‘lishi kerak va mazkur fan bu vazifani keng filologik asosda hal qiladi. Talabalarni bunday tayyorlash matnni muallifning komunikativ niyatini tushunish, matn hosil qiluvchi lisoniy va uslubiy vositalarni chuqur o‘rganish asosida matnni tahlil qilish bilim, ko‘nikma, malakalarni takomillashtirishni talab qiladi.

O‘quv dasturi fanning umumiy tavsifi, metodik ko‘rsatmalar, mavzular rejasi, tavsiya qilingan adabiyotlar ro‘yhatidan iborat.
I. Tashkiliy-uslubiy ko‘rsatmalar
1.1. Fanning maqsad va vazifalari
“Tahliliy o‘qish” faning maqsadi turli funksional uslub (stil) larga mansub matnlarni lingvistik va stilistik tahlil qilish bilim , ko‘nikma, malakalarini hosil qilishdir.

Fanning amaliy ahamiyati matn tahlili uchun fonetik, leksik, grammatik, stilistik vositalardan foydalanish bilim, ko‘nikma va malakalarnishakllantirishdan, badiiy, ilmiy va shu kabi matnlarni tilshunoslik, adabiyotshunoslik, lingvokulturologiya, lingvopragmatika, lingvopoetika nuqtai nazaridan tahlil qilish metodikasi va algoritmini egallashdan iborat.
1.2. Fanni o‘rganish asnosida egallangan bilim, ko‘nikma va malakalar
Mazkur fanni o‘qigan talabalar quyidagilarni qila olishlari talab qilinadi:
1. Aynan bir fikrni turli lisoniy vositalar yordamida ifodalay olish.

2. Matn mazmuni bo‘yicha qo‘yiladigan savollarga, birinchidan axborot uzatuvchi lisoniy birliklar, ikkinchi tomondan matnda muayyan kayfiyat hosil qiluvchi birliklar tahlili asosida  javob berish.
3. Turli funksional uslublar (badiiy, ilmiy, publitsistik)ga mansub matnlarni til, adabiyot (o‘rni bilan she’rshunoslik), lingvokulturologik, lingvopragmatika, lingvopoetika nuqtai nazaridan tahlil qila olish.
1.3.Mashg‘ulotlarning asosiy turlari va ularni o‘tish xususiyatlari
“Tahliliy o‘qish” faniga ajratilgan umumiy soatlar  hajmi ___ soat, shundan 20 soat amaliy, ___  soat mustaqil ta’limga jaratilgan bo‘lib,  bu fan 1- kurslarda o‘qitiladi.

Mazkur fan 14 soat ma’ruza 20 soat amaliy mashg‘ulot, __ soat mustaqil ishni, konsultatsiyalarga qatnashishni talab qiladi va har bir modul yakuniy nazorat bilan tugallanadi.

	Ta’lim kursi
	Amaliy mashg`ulot soati
	Mustaqil ish soati

	2
	20
	30


1. 1. Amaliy mashg‘ulotlar
Bu fanni o‘qitishdagi asosiy auditoriyadagi ish shakli – adabiy matnlarni tahlil qila olish bilim va ko‘nikmalarni shakllantirishga yordam beradigan amaliy mashg‘ulotlardir.
O‘quv jarayonida o‘zbek tilida yozgan, o‘zbek tilining funksional uslubiy xususiyatlarini o‘zida mujassam etgan yuksak darajadagi matnlardan foydalaniladi. Matnlar ustida olib borgan mashq va topshiriqlar talabalarda yuksak o‘qish madaniyatini rivojlanish, ularda matnning rang-barang xususiyatlari, g‘oyaviy va badiiy boyliklarini shakllantirishni o‘z oldiga maqsad qilib qo‘yadi.
1.2. Talabalar bilimini nazorat qilish turlari va mutaxassislik bo‘yicha hisobot
Matn tahlilida har qanday faoliyat turidagi kabi samaradorlik, qo‘lga kiritilgan natijalarni nazorat qilish, ya’ni berilgan materialning o‘zlashtirilganligini holis va to‘g‘ri baholash juda muhim.
Ta’lim jarayonida olingan bilimlar ham, til materialini qo‘llash va undan foydalanish ko‘nikmalari ham nazorat qiladi.

Joriy nazorat har bir darsda og‘zaki va yozma javob ayrim mavzular bo‘yicha testlar o‘tkazish va sh.k. o‘tkaziladi. Mazkur fan nazoratida oraliq nazorat o‘tkaziladi. Yakuniy nazorat yozma tarzda o‘tilgan materialga mos ravishda o‘tkaziladi. Oraliq nazorat ham, yakuniy nazorat ham OTM me’zonlari asosida o‘tiladi.
1.3. Fanning texnikaviy va dasturiy ta’minoti
Mashg‘ulotlar amaliy darslarni o‘tkazish talablariga javob beradigan darajada standart auditoriyalarda yoki kerakli multinediyali vositalar bilan johozlangan lingofon sinflarda o‘tkaziladi.

Amaliy mashg‘ulot va mustaqil ishlarni o‘tish uchun ushbu dastur muallif tomonidan tuzilgan material hamda mavzular bo‘yicha elektron materiallar mavjud.

2. Fanning mazmuni
2.1. Amaliy mashg`ulotlar
Dastlabki paytlarda tahliliy o‘qish ta’limi talabalarda adabiy talaffuz, chiroyli yozish (husnixat), ifodali o‘qish talabaning so‘z boyligini oshirish, nutqiy ko‘nikmalarni rivojlantirish, frazeologik, grammatik, stilistik bilimlarni mustahkamlash nazarda tutiladi. “Tahliliy o‘qish” faniga, shuningdek, yana quyidagilar ham kiritiladi.
Tovushlar talaffuzida nutq o‘rinlari holat va harakati, o‘qitilayotgan matnda uchraydigan tanish va notanish leksik  birliklarning ma’no nozikliklarini o‘rganish, matnni turlarga ajrata bilish  va ularning  har biriga xos xususiyatlarini to‘g‘ri idrok etish ko‘nikmalarini hosil qilishni talab qiladi.
- Tahlil qilinayotgan matn mazmuni sharxlash ko‘nikmalari, ularning badiiy quvvati va boyligini stilistik va boshqa vositalarni muallif g‘oya va pafosini ifodalay olish;

- Matn tahlili ketma-ketligi, ya’ni lisoniy, adabiy, uslubiy va boshqa tahlillar algoritmini egallash.

Ta’limning boshlang‘ich davrlarida asosiy e’tibor  matnni til (fonetik, orfografik, orfoepik, leksik, frazeologik, grammatik) muallif uslubi nuqtai nazardan tahlil qilishga qaratiladi. Ta’limning keyingi bosqichlarda ayrim mualliflar va umuman o‘zbek adabiyoti uchun xos bo‘lgan ekspressiv – stilistik vositalarni tahlil qilish asnosida talabalarning filologik qarashlarni shakllantirish va boyitish.
Ta’limning so‘ngi davrida (talabalar matnni lingvopoetik ya’ni tilshunoslik, adabiyotshunoslik va she’rshunoslik) egallagan bilimlar asosida matnni tahlil qilishga o‘rgatish. Bunda matnning tasavvufiy talqiniga alohida e’tibor qaratiladi, natijada, talabalar asar personajlariga berilgan muallif tavsifini tushuntirish, idrok etish va zavqlanishga, matnning “kayfiyatini” tuyishga, muallifning individul vositalari shu vositalarga erishish usullarini sharxlashga o‘rgatiladi.
Xullas, “Tahliliy o‘qish” fani talabalarda asar matniga chuqur kirib borish, uning mazmunini teran his etish, tanqidiy tafakkur ko‘nikmalarini hosil qilshiga yordam beradi va badiiy matn vositalarida olam va odam  go‘zalligini his etish ko‘nikmasini shakllantiradi.

Matnni tahlil qilish, eng avvalo, adabiy talaffuz, ifodali o‘qish va boy lingvistik zaxiraga ega bo‘lish talab qilinadi. Shuning uchun mazkur fan bo‘yicha o‘tilgan darsliklar  so‘zlarning ma’no nozikliklari, sinonim, antonim, omonim, paronim  lug‘ati bilan ishlash ko‘nikmalarini egallashga, shuningdek, barcha uslubiy va sintaktik vositalarni (trop va figuralarni) farqlay olish va mustaqil tahlil qilish ko‘nikmasiga ega bo‘lish talab etiladi. Shu talablarga muvofiq tarzda surunkali va tizimli mashqlar bajaradi va topshiriqlar beriladi.
2.2. “Tahliliy o‘qish”  fanidan 2-kurs uchun mashg‘ulotlarning
mavzular va soatlar bo‘yicha taqsimlanishi:
I semester
	№
	Mavzular nomi
	Ma’ruza mashg‘ulot
	Amaliy

mashg‘ulot
	Mus-taqil ta’lim

	1
	Stilistika (tahliliy o‘qish asos sifatida, troplar, sintaktik figuralar)
	4
	
	2

	2
	Matnning adabiy asoslari
	4
	
	2

	3
	Struktur tilshunoslik
	2
	
	2

	4
	Pragma tilshunosligi
	2
	
	2

	5
	Lingvokulturalogiya
	2
	
	2

	6
	To‘nyuquq, Kultegin bitiktoshlari
	
	2
	2

	7
	“Rustamxon” dostoni tahlili.
	
	4
	2

	8
	A.Navoiyning “Mahbubul qulub” asari tahlili
	
	6
	2

	9
	“Boburnoma” asari tahlili
	
	2
	2

	10
	“Chinor” romanining badiiy tahlili
	
	2
	2

	11
	T.Murodning “Yulduzlar mangu yonadi” asari tahlli
	
	2
	5

	12
	Ch.Aytmatovning “Oq kema” qissasi, “Asrga tatigulik kun” romani tahlili
	
	2
	5

	Jami:
	14
	20
	30


Ma’ruza mashg‘ulotlari uchun tavsiya etiladigan mavzular

1-mavzu: Stilistika (tahliliy o‘qish asos sifatida, troplar, sintaktik figuralar). (4 soat)
Uslub va uning turlari haqida gaplashish. Uslublarning o‘ziga xos xususiyatlarini o‘rganish. Har xil uslubga tegishli matnlarni tahlil qilish. 

2-mavzu: Matnning adabiy asoslari. ( 4 soat)

Matn va uning turlari haqida gaplashish. Matnni tashkil etgan gaplarni bir-biriga bog‘lovchi vositalarni o‘rganish. Mikro va makro matnlar ustida ishlash. Matnni o‘qish, notanish so‘z, so‘z birikmasi va iboralarni izohlash, unli va undosh tovushlar ustida ishlash. O‘zbek  xalq ertaklari fonetik, leksik, morfologik, sintaktik, tarkibiy-mazmuniy tahlil qilinadi (“Susambil”, “Uch aka-uka botirlar”, “Ozodachehra”...).
3-mavzu: Struktur tilshunoslik. (2 soat)
Struktor tilshunoslik haqida nazariy ma’lumot berish. Struktor tilshunoslik maktablari: Praga, Kopengagen, Amerika struktor tilshunoslik maktablari va uning namoyandalari hamda ularning ilmiy izlanishlari haqida ma’lumot berish. 
4-mavzu: Pragma tilshunosligi. (2 soat)
Pragma tilshunosligi haqida ma’lumot berish. Tilshunoslikda tilni pragmatik nuqtai nazardan o‘rganishga qaratilgan ilmiy tadqiqotlarni ko‘rib chiqish, pragmalingvistika bo‘yicha olib borilgan barcha tadqiqotlarda til, inson nutqiy faoliyati haqida fikr yuritilganda faoliyatning asosiy tushuncha sifatida e’tirof etilishi. Til kommunikatsiya jarayonida birgina aloqani ta’minlab qolmay, muloqotchilarning dinamik xarakterdagi o‘zaro munosabatini ko‘rsatuvchi vosita hisoblanadi. 
5-mavzu: Lingvokulturalogiya. (2 soat)
Har bir tilda o‘sha xalq madaniyatining aks etishi. Til va madaniyat tushunchalarining izohi, til va madaniyat xususdagi olimlar fikrlariga izoh, til va madaniyat tushunchalarining o‘ziga xos jihatlari hamda ular o‘rtasidagi aloqa.
	T.r.
	Amaliy mashg‘ulotlar mavzulari
	Soat

	I mavzu

	1.1.
	To‘nyuquq, Kultegin bitiktoshlari. Talaffuzi qiyin so‘zlar ustida ishlash. Ifodali o‘qish, notanish so‘z, so‘z birikmasi va iboralar izohlanadi, unli va undosh tovushlar ustida ishlanadi.  To‘nyuquq, Kultegin bitiktoshlaridan parcha fonetik, leksik, morfologik, sintaktik va tarkibiy-mazmuniy tahlil qilinadi.


	2

	II mavzu

	2.1.
	“Rustamxon” dostoni tahlili. Talaffuzi qiyin so‘zlar ustida ishlash. Ifodali o‘qish, notanish so‘z, so‘z birikmasi va iboralar izohlanadi, unli va undosh tovushlar ustida ishlanadi. “Rustamxon” dostonidan parcha fonetik, leksik, morfologik, sintaktik va tarkibiy-mazmuniy tahlil qilinadi.


	4

	III mavzu

	3.1.
	Alisher Navoiyning “Mahbub-ul qulub” asari tahlili.Talaffuzi qiyin so‘zlar ustida ishlash. Ifodali o‘qish, notanish so‘z, so‘z birikmasi va iboralar izohlanadi, unli va undosh tovushlar ustida ishlanadi. “Mahbub-ul qulub” asaridan parcha fonetik, leksik, morfologik, sintaktik va tarkibiy-mazmuniy tahlil qilinadi.


	6

	IV mavzu

	4.1.


	“Boburnoma” asari tahlili. Talaffuzi qiyin so‘zlar ustida ishlash. Ifodali o‘qish, notanish so‘z, so‘z birikmasi va iboralar izohlanadi, unli va undosh tovushlar ustida ishlanadi. “Boburnoma” asaridan parcha fonetik, leksik, morfologik, sintaktik va tarkibiy-mazmuniy tahlil qilinadi.


	2

	V mavzu

	5.1
	“Chinor” romanining badiiy tahlili. Talaffuzi qiyin so‘zlar ustida ishlash. Ifodali o‘qish, notanish so‘z, so‘z birikmasi va iboralar izohlanadi, unli va undosh tovushlar ustida ishlanadi. Asqad Muxtorning “Chinor” romani fonetik, leksik, morfologik, sintaktik va tarkibiy-mazmuniy tahlil qilinadi.


	2

	VI mavzu

	6.1.
	T.Murodning “Yulduzlar mangu yonadi” asari tahlili.  Talaffuzi qiyin so‘zlar ustida ishlash. Ifodali o‘qish, notanish so‘z, so‘z birikmasi va iboralar izohlanadi, unli va undosh tovushlar ustida ishlanadi. “Yulduzlar mangu yonadi” asaridan parcha fonetik, leksik, morfologik, sintaktik va tarkibiy-mazmuniy tahlil qilinadi.


	2

	VII  mavzu

	7.1.
	Ch.Aytmatovning “Oq kema” qissasi, “Asrga tatigulik kun” romani tahlili. Talaffuzi qiyin so‘zlar ustida ishlash. Ifodali o‘qish, notanish so‘z, so‘z birikmasi va iboralar izohlanadi, unli va undosh tovushlar ustida ishlanadi. Chingiz Aytmatovning “Oq kema” qissasi, “Asrga tatigulik kun” romani fonetik, leksik, morfologik, sintaktik va tarkibiy-mazmuniy tahlil qilinadi.


	2

	
	Jami
	20


3. Fanni o‘rganish bo‘yicha metodik tavsiyalar
3.1. Talabalarning mustaqil ishi ro‘yxati va mavzulari

Ta’limning muhim bo‘g‘inlaridan biri nazorat va o‘z-o‘zini nazorat qilishdir. Chunki ta’lim samaradorligi nazoratni to‘g‘ri tashkil qilishdan iborat.

Shuning uchun nazoratga faqat talabalar bilimlarini aniqlash uchun emas, balki ta’limning bir usuli sifatida ham qarash kerak. Mazkur fan bo‘yicha nazorat obyekti qilib ta’lim jarayonida o‘tilgan materiallar bo‘yicha bilim, ko‘nikma va malakalar olinadi.
Nazoratning asosiy shakli – har bir mavzu o‘tgandan keyin yozma va og‘zaki mashqlar bajarish, mavzu bo‘yicha axborot tayyorlash.

Mustaqil ish mavzulari.

Xalq dostonlari, ertak, she’r, novella, drama va romanlarning asosiy badiiy-g‘oyaviy va estetik xususiyatlari. Maqsud Shayxzodaing “Mirzo Ulugbek” tragediyasi, Oybek va Abdulla Qodiriy romanlari, O‘.Hoshimov, Sh.Xolmirzayev, Tog‘ay Murod asarlarida ko‘tarilgan muammolar tahlilga tortiladi.

Matnni fonetik, orfoepik, leksik-frazeologik, grammatik, pragmatik, kulturologik, kognitiv, lingvopoetik xususiyatlari tahlil qilinadi. Esse, balladalarning kompozitsion va lingvopoetik xususiyatli va boshqalar bo‘yicha mustaqil ish yozishlari mumkin.
Talabalar mustaqil ta’limining mazmuni va hajmi

	№
	Mustaqil ta’lim mavzulari
	Berilgan topshiriqlar
	Bajarish muddati
	Hajmi (soatda)

	I semester

	1
	To‘nyuquq, Kultegin bitiktoshlari 
	Asarni o‘qib o‘rganish 
	Sentabr
	

	2
	“Rustamxon” dostoni tahlili.
	Dostonni to‘liq o‘qib o‘rganish 
	Sentabr
	

	3
	A.Navoiyning “Mahbubul qulub” asari tahlili 
	Asarni o‘qib o‘rganish 
	Oktabr
	

	4
	“Alpomish” dostonidan parcha tahlili.
	Dostonni to‘liq o‘qib o‘rganish
	Oktabr
	

	5
	“Boburnoma” asari tahlili 
	Asarni o‘qib o‘rganish
	Noyabr
	

	6
	“Chinor” romanining badiiy tahlili 
	Asarni o‘qib o‘rganish
	Noyabr
	

	7
	T.Murodning “Yulduzlar mangu yonadi” asari tahlli 
	Asarni o‘qib o‘rganish
	Dekabr
	

	8
	Ch.Aytmatovning “Oq kema” qissasi, “Asrga tatigulik kun” romani tahlili 
	Asarni o‘qib o‘rganish
	Yanvar

	

	Jami:
	


Dasturning informatsion-uslubiy ta’minoti


“Tahliliy o‘qish” fanini o‘qitish jarayonida ta’limning zamonaviy metodlari, pedagogik va axborot-kommunikatsiya texnologiyalarini qo‘llash nazarda tutilgan. Darslarning amaliy mashg‘ulotlar tarzida rejalashtirilganligi tufayli barcha darslarda aqliy hujum, guruhli fikrlash, kichik guruhlar musobaqalari, Venn diagrammasi, klaster usuli, baliq skeleti, nima uchun chizmalari va boshqalardan foydalaniladi.

“Tahliliy o‘qish” fanidan talabalar bilimini reyting tizimi asosida baholash mezoni


“Tahliliy o‘qish” fani bo‘yicha reyting jadvallari, nazorat turi, shakli soni hamda har bir nazoratga ajratilgan maksimal ball, shuningdek joriy va yakuniy nazoratlarning saralash ballari haqidagi ma’lumotlar birinchi mashg‘ulotda talabalarga yetkaziladi.

Fan bo‘yicha talabalarning bilim saviyasi va o‘zlashtirish darajasining Davlat ta’lim standartlariga muvofiqligini ta’minlash uchun quyidagi nazorat turlari o‘tkaziladi:

- joriy nazorat (JN) – talabalarning fan mavzulari bo‘yicha bilim va amaliy ko‘nikmalari darajasini aniqlash va baholash usuli. Joriy nazorat amaliy mashg‘ulot davomida og‘zaki so‘rov, suhbat, nazorat ishi, uy vazifalarini tekshirish, test o‘tkazish va boshqa shu kabi shakllarda o‘tkaziladi.

- yakuniy nazorat (YN) – semestr yakunida fan bo‘yicha nazariy bilimlar va amaliy ko‘nikmalarni talabalar tomonidan o‘zlashtirish darajasini baholash usuli. Yakuniy nazorat asosan tayanch tushuncha va iboralarga asoslangan “Yozma-og‘zaki” sinov tarzida o‘tkaziladi. Shunda talabalarning ham og‘zaki, ham yozma nutqlari sinovdan o‘tkaziladi.

Universitet rektorining buyrug‘i bilan ichki nazorat va monitoring bo‘limi boshlig‘i rahbarligida tuzilgan komissiya ishtirokida YNni o‘tkazish jarayoni muntazam ravishda o‘rganib boriladi va uni o‘tkazish tartiblari buzilganda YN natijalari bekor qilinishi mumkin. Bunday hollarda YN qayta o‘tkaziladi.

Talabaning bilim saviyasi, ko‘nikma va malakalarini nazorat qilishning reyting tizimi asosida uning “Matnning filologik tahlili” fani bo‘yicha o‘zlashtirish darajasi ballar orqali ifodalanadi. Talabaning semestr davomidagi o‘zlashtirish ko‘rsatkichi 100 ballik tizimda baholanadi. Bu ball baholash turlari bo‘yicha quyidagicha taqsimlanadi: JN – 70 ball, YN – 30 ball.

	Ball
	Baho
	Talabalarning bilim darajasi

	86-100
	A’lo
	Xulosa va qaror qabul qilish. Ijodiy fikrlay olish. Mustaqil mushohada yurita olish. Olgan bilimlarini amalda qo‘llay olish. Mohiyatini tushuntirish. Bilish, aytib berish. Tasavvurga ega bo‘lish.

	71-85
	Yaxshi
	Mustaqil mushohada yurita olish. Olgan bilimlarini amalda qo‘llay olish. Mohiyatini tushuntirish. Bilish, aytib berish. Tasavvurga ega bo‘lish.

	55-70
	Qoniqarli
	Mohiyatini tushuntirish. Bilish, aytib berish. Tasavvurga ega bo‘lish.

	0-54
	Qoniqarsiz
	Aniq tasavvurga ega bo‘lmaslik. Bilmaslik.


- fan bo‘yicha saralash bali 55 balni tashkil etadi. Talabaning saralash balidan past bo‘lgan o‘zlashtirishi reyting daftarchasiga qayd etilmaydi;

- talabalarning “Tahliliy o‘qish” fanidan mustaqil ishi joriy, yakuniy nazoratlar jarayonida tegishli topshiriqlarni bajarishi va unga ajratilgan ballardan kelib chiqqan holda baholanadi;

- fan bo‘yicha JNlarga ajratilgan umumiy balning 39 bali saralash ball hisoblanib, undan kam to‘plagan talaba YNga kiritilmaydi.

- JN bo‘yicha 55 ball va undan yuqori ball to‘plagan talabalar fanni o‘zlashtirgan hisoblanadi va fan bo‘yicha YNga kirmasliklariga ruxsat etiladi;

- YN kalendar tematik rejaga muvofiq dekanat tomonidan tuzilgan reyting nazorat jadvallari asosida o‘tkaziladi. YN semestrning oxirgi 2 haftasi mobaynida o‘tkaziladi;

- JNlarda saralash balidan kam ball to‘plagan va uzrli sabablarga ko‘ra nazoratlarda qatnasha olmagan talabaga qayta topshirish uchun navbatdagi shu nazorat turigacha, so‘nggi JN uchun esa YNgacha bo‘lgan muddat beriladi;

- talabaning semestrda JN, YN turlari bo‘yicha to‘plagan ballari yig‘indisi 55 baldan kam bo‘lsa, u akademik qarzdor deb hisoblanadi;

- talaba nazorat natijalaridan norozi bo‘lsa, fan bo‘yicha nazorat turi natijalari e’lon qilingan vaqtdan boshlab bir kun mobaynida fakultet dekaniga ariza bilan murojaat etishi mumkin. Bunday holda fakultet dekanining taqdimnomasiga ko‘ra rektor buyrug‘i bilan uch a’zodan kam bo‘lmagan tarkibda apellatsiya komissiyasi tashkil etiladi;

- apellatsiya komissiyasi talabalarning arizalarini ko‘rib chiqib, shu kunning o‘zida xulosasini bildiradi;

- baholashning o‘rnatilgan talablar asosida belgilangan muddatlarda o‘tkazilishi hamda rasmiylashtirilishi fakultet dekani, kafedra mudiri, o‘quv-uslubiy boshqarma hamda ichki nazorat va monitoring bo‘limi tomonidan nazorat qilinadi.

Talabalar JNdan to‘playdigan ballarning namunaviy mezonlari

	№
	Ko‘rsatkichlar
	JN ballari

	
	
	Maksimal
	Minimal

	1.
	Darslarga qatnashganlik darajasi. Amaliy darslaridagi faolligi, konspekt daftarlarining yuritilishi va to‘liqligi.
	30
	0-15

	2.
	Talabalarning mustaqil ta’lim topshiriqlarini o‘z vaqtida sifatli bajarishi va o‘zlashtirish darajasi.
	20
	0-10

	3.
	Og‘zaki savol-javoblar va boshqa nazorat turlari natijalari bo‘yicha
	20
	0-10

	
	Jami JN ballari:
	70
	0-35


Yakuniy nazorat “Yozma ish” shaklida belgilangan bo‘lsa, u holda yakuniy nazorat 30 ballik “Yozma ish” variantlari asosida o‘tkaziladi.

Agar yakuniy nazorat markazlashgan test asosida tashkil etilgan bo‘lib, fan bo‘yicha yakuniy nazorat “Yozma ish” shaklida belgilangan bo‘lsa, u holda yakuniy nazorat quyidagi jadval asosida amalga oshiriladi:

	№
	Ko‘rsatkichlar
	YN ballari

	
	
	Maksimal
	O‘zgarish oralig‘i

	1.
	Fan bo‘yicha yakuniy yozma ish nazorati
	6
	0-6

	2.
	Fan bo‘yicha yakuniy test nazorati
	24
	0-24

	Jami:
	30
	0-30

